
				এই পাতাটির মুদ্রণ সংশোধন করা প্রয়োজন। 
| ১৪০ ৷
ভগবানের আজ্ঞায় নন্দ অরণ্যবাসী পিগুপাত্রিক হইলেন । তিনি পাংশুকুলিক হইয়াও আকারে অনগারিকভাব প্রাপ্ত হইলেন । ৩৪ ৷
নন্দ প্রব্রজিত হইয়াও চন্দ্র যেরূপ নিজ লাঞ্ছন হৃদয়ে ধারণ করেন, তদ্রুপ সুন্দরী প্রিয়াকে হৃদয়ে বহন করিয়াছিলেন । ৩৫ ৷
বিষয়ানুরাগ কোন পথ দিয়া স্ফটিকবও স্বচ্ছ মনের ভিতর প্রবে: করে তাহা জানা যায় না। ঐ রাগ ক্ষালন করিলেও অপগত
হয় না । ৩৬ ।
বিরহচিন্তায় পাণ্ডুরুচি ও কাষীয়বস্ত্রপরিহিত নন্দ সন্ধ্যাকালীন অরুণবর্ণ মেঘ সংবলিত চন্দ্রের শোভা হরণ করিয়াছিলেন । ৩৭ ৷
বিরহচিন্তায় ক্ষীণ ও বিস্কৃতধৈর্য্য নন্দ বনে বিচরণ করিতে করিতে অনঙ্গের জন্মবিদ্যাস্বরূপ সুন্দরীকে বিস্মরণ করিতে পারেন নাই । ৩৮। তিনি শিলাতলে উপবিষ্ট হইয়া নিশ্চলভাবে পূর্ণচন্দ্রমুখ সুন্দরীর বদন বহুক্ষণ ধরিয়া চিন্তা করিতেন । ৩৯।
অহে, ভগবান যত্নপূর্বক আমাকে অনুগ্রহ করিয়াছেন। পরন্তু আমার চিত্ত রাগাধিষ্ঠিত হওয়ায় এখনও বিমল হইতেছে না । ৪ ।
আমি সংসারচরিত্র শুনিয়াছি ও নিঃসঙ্গত্রত অবলম্বন করিয়াছি, তথাপি আমার মন সেই মৃগনয়নাকে বিস্মরণ করিতেছেন । ৪১ ৷
যে গাত্র কান্তার কুঙ্কুমরাগ লাগিয়া সুভগ হইত, সেই গাত্রে চীবর ধারণ করিয়াছি। যে পাণি কান্তার স্তনমণ্ডলের প্রণয়ী ছিল, তাহাতে পাত্র ধারণ করিয়াছি। তথাপি সতত বোধির ব্যবধানভূত কান্তার ধ্যান করায় আমার এই অনুরাগ কেবলই বদ্ধিত হইতেছে । ৪২ ৷
আমি আসিবার সময় পুরোবৰ্ত্তিনী কান্তাকে বলিয়াছিলাম যে, মুগ্ধে আমি ক্ষণকাল মধ্যেই আসিতেছি। কিন্তু হায় আমি পুনৰ্ব্বার দর্শনের বিল্লভূত এই কৃতঘ্নত্ৰত পরে গ্রহণ করিলাম। ৪৩।

